
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

1 Yachaykunawan ruraykuna sutiyuq qillqasqaqa qampaq 
rurasqam tarikun. Yachaqkunapa rimasqanta uyarispam 
kawsayniykimanta llaqtaykimanta yachanki.

Kay ñawpa qillqasqam allpamanta, ayllumanta, 
kumunmanta hinaspa Qichwa llaqtakunapa 
kawsayninmanta willasunki.

Allpaqa, apunchikkunawan kuska, huk kawsaykunawan 
kuska hawka maypi kawsasqanchikmi. Chay allpapim 
Qichwa llaqta kawsayta uywan, rimanakun, wiñan 
hinaspa kuyakuyninta wiñachin. Kaynam ayllukuna, 
sapsikuna wiñan, hinaspam kikinkupura rimanakustin 
purinku. Llaqtakunaqa, runakunapa alliqninpi, imayna 
runapura llaqtan wiñananpaq allichakusqankupi, imayna 
imapas mirachiypi hapipakuspankum purinku. 

Kawsaypura Iskay Simipi Yachana (kisy) llamkana wasim 
qillqasqa maytukunata churamusunki. Ñawinchay 
yachanaykitam, qillqasqa maytukuna munanaykita 
maskaspam imaymana maytukunata haywasunki.  

                  Taqa        1

66

Allpanchik



Yaykuynin

Kaypim Pacha Mamamanta, 
apunchikkunamanta, kay pachapi lliw 

kaqninkunamantapas imayna allin 
kawsakuymantawan riqsisunchik. Chaynallataq, 

chakramanta, llaqtamanta, suyunchikmanta 
yachasunchik.

Tayta Celestino De la Cruz Taypem paqarirqan 20 punchaw 
diciembre killapi, 1960 watapi, Carpapata llaqtapi, 
Huancavelica suyupi. Tayta Celestinoqa, 1968 watamantam.

Ñawpa hintilkunamantaraqmi allpanchikkunaqa karqan. 
Paykunam yakupa kasqanpi wasichakuqku, hinaspa 
allpallawan kawsakuqku. Chakrachakuspankus imatapas 
tarpukuqku, chaysi paykunaqa allpata anchata waqaychaqku.

Chaymantañam kay llaqtakunapiqa Chanka runakunaqa 
karqan. Paykunapas Pacha Mamawan uywanakuspam 
hawkalla tiyarqanku. Kaytam kunankama Confederación 
Chanka nispa riqsinchik. Chanka aylluqa Andahuaylaspim 
sapinchakurqan (Kellett, 2013). Ñawpa pachapim 
chankakuna inkakunawan allpankumanta awqanakurqanku. 
Ichaqa inkakunaqa manam chankakunataqa 
maqarqankuchu, paykunaqa ancha munaynuyuqmi 
karqanku.

Chaymantam, español runakuna hamuspankum 
allpanchikkunata qichuwarqanchik. Chaynallataq chanka 
runakunata munayninkupi kachispa imaymana ñakariypi 
kawsachirqanku.

1010

             DIMENSION        1         Yachaqkuna        1



11



12

1212

             DIMENSION        1         Yachaqkuna        1



13

Chaymantam asindadukunapas qallaykamurqan, paykunam 
kimsa suyupi allinnin allpakuna hapiyta qallaykurqanku. 
Chaypim mana qullqita quspa lliw llaqta qarikunawan, 
warmikunawanpas sirvichikuqku, llamkachikuqku ima. Tayta 
Juan Velazco Alvaradowanñam asindadukunaqa qullurqanku. 
Reforma Agrariawanmi llapan runakuna kaqmanta 
allpankuta aypunakurqanku. Chaymantapunim runakunapa 
ñakariynin tukurqan, nanachikuyta qallakurqanku.

Antropólogo, tayta Luis Mujica nin: Qichwa rimaq runakunaqa 
pachataqa pichqapim rakinku: kancha, chakra, marka, 
suyu, hinallataq Pacha Mama. Ichaqa Pacha Mamapim 
mayqanpas tarikun.

Kancha: Uchuy allpallam, kaypim runakunapa uywankuna 
puñun. Kanchaqa wasi waqtanpi utaq karu urqukunapipas 
kanmi. Wasi waqtan kanchaqa wasi uywakunallapaqmi (chita, 
kuchi, kawallu, asnu, mula, kawra); karupi kanchakunaqa 
sallqa uywakunapaqmi (paqu, llama, taruka, wikuña, 
hukkunapaqpas). 

Chakra: Ayllu ukupi runakunapaqa llapankupam tarpuna 
chakran kan. Chakrapiqa imaymana mikuykunatam tarpunku. 
Chayraykum lliw runakunapaq chakraqa ancha waqaychasqa. 
Chaynallataq, chakraqa llaqtapa utaq kinkinkupapas kanman, 
imaymana sayayniyuq. 

15



Marka/ llaqta: Llapan runa wasichakuspanku tiyanankum. 
Llaqtapiqa achka ayllukunam tarikunku. Lliw llaqtakunam 
sutichasqakama kanku: Colcabamba, Andaymarca, Quichuas, 
Surcubamba, Huachocolpa, Ahuaycha, Pampas, hukkunapas 
kanmi. Kay llaqtakunapim imakunapas tarikun: yachay wasi, 
hampina wasi, qatu, hukkunapas. 
Suyu: Kayqa hatunmi, manam ñawillawanqa tupuyta 
atichwanchu. Suyuqa mayuyuq, urquyuq, quchayuq, 
tukuy imaymanayuqmi. Suyukunapa sutinmi: Apu Rimaq, 
Aya Kuchu, Wanka Willka ima. Suyu ukupim llaqtakuna/
markakuna, chakrakuna, kanchakunapas tarikun.

Pacha Mama: Tiksi muyupi lliw allpapa sutinmi. Ñawray 
kawsaqkuna, hinallataq mana kawsaykunapas kanmi. 
Pacha Mamapim imaymana kawsaykuna tarikun, imapas 
wiñanmi, imapas tarikunmi. Pacha Mamapim runakuna 
tiyanku, paymantam kawsakunku, paytataqmi qichwa rimaq 
runakuna waqaychanku.

Tayta Froylán Flores Enriquesmi 66 watayuq. Payqa 
Qullqa Pampa llaqtapi, Wanka Willka suyupi, 5 punchaw 
octubre killapi, 1964 watapim paqarirqan. Tayta Floylanqa 
taksa supuchallankama Colcabamba llaqatapi yachasqa, 
chaymantaqa Huaranhuay llaqtaman ayllunwan ripukusqa.

Kay pachapi kaqkuna
Llapa runa Pacha Mamapi tiyaspa hawkalla 
kawsakunanpaqmi wayrapas yakupas ninapas allpapas 
kanan. Paraptinmi yakuqa kan, paraqa mikuykunatam 
sumaqta wiñachin. Ichaqa llumpas paraqa manam 
allinchu, lliw kawsakuykunatam iquyarqachin, hinallataq 
wañurqachinmanpas. Qichwa suyupiqa setiembre 
killamanta marzo killakamam puquy pacha. Pachapi 
uywakuna, runakunam samaspa kawsanchik, mana 
wayra kaptinqa wañurquchwanmi, hinaspa uywakunapas 
wañurqunkumantaqmi. Chaynallataqmi, ima llamkaykuna 
ruranapaqpas wayrawan yanapanakunchik, irapi rurukuna 
wayrachispa qupankuna pichanaykupaq.

Iñiykuna

Apukunapim iñiniku, paykunam imakunamantapas 
harkawanku. Chaynallataqmi, uywaykutapas allin 
wiñananpaq, mirananpaq, urquman chaninchaniku. Pacha 
Mamamanpas mikuykuna allin qispinanpaq, wayunanpaqmi 
chaninchanku. Apukunaqa sutiyuqkamam kanku: Waqra 
Willka, Yana Urqu, Yana Qaqa, Inka Punku, Pariya Qaqa, Anta 
Manqa, hukkunapas kanmi. Paykunamanmi ima kaptinpas 
chaninchayta haywaykuniku. Paykunaqa kawsayniyuqmi 
kanku. Unquspapas, sasachakuypi tarikuspapas paykunatam 
qayaniku.
“Urqu mañay” nisqam kan. Kanmi yachaq runakuna, urqu 
qayaqkuna, paykunam urqumanta uywakunata mañakunku. 
Sichu urqu wakata qusunki hinaptinqa, Santiago pachapim 
sapa wata imatapas haywakunayki, chaytam “misa” ninku. 
Wakakunataqa sintachinaykim yachakun. Chayraykum 
uywakunaqa ichadirupi maqaykusqa mikun, chaypim, urqupa 
qawasqan achkaman miran. Kanmanmi uwihapas, kawrapas, 
wakapas.

Mama Carmen Tambini Paraguay 54 watayuq, Huaranhuay 
llaqtamanta, Wanka Willka suyumanta. Paymi Colcabamba 
llaqtapi 8 watachanmantapuni wiñarqan.

Apukunapas kawsayniyuqmi, mistikunam paykunaqa. 
Ñuqanchiktawan, wakin kawsaqkunatawanqa apukunam 
uywakuwanchik. Apupa allqunmi atuq, kuchinmi añas, 
quwinmi wiskacha, pumam misin, wakanñataqmi 
luychu. Chaymi 24 juliotaqa wakankunatam raymichan, 
siñalchantam churan, chaymi 25 punchawtaqa 
luychuchakuna sintachayuq munti ukupi purinku.

Mikuy tarpukusqanchikkunapas kawsayniyuqmi. Paykunata 
saruptiykiqa nananmi; paykunapas manchakunkum, 
waqankum. Chayraykum, manam sarata, habasta, triguta 
utaq huk niraq mikuykunata usuchinachu, allintam 
waqaychana, manachayqa paykunam Roma llaqtaman 
rispanku, chaypim mana allin uywasqaykimanta willakunku. 
Chaymi hamuq watamanqa chakraykipi mikuy manaña 
wiñanmanñachu.

Mama Fortunata Campos Palominom 94 watayuq, paymi 
Colcabamba llaqtamanta, Wanka Willka suyumanta. 
Taksachanmantapacha sipas kanankama Rumisuntupi 
yacharqan. Payqa llikllatapas, chumpitapas awaqmi 
sipas kaspanqa, feriapi imachakunatapas rantikuq. 
Qusayakuspanñam Colcabambaman kutimurqan.

¿Ima unquykunatataq Pacha Mama qun?

Unquypas sasachakuymi. Runakunata, uywakunata, kawsay 
tarpuykunatapas unquyqa iquyachinmi. Pacha waspi unquymi 
Pacha Mamapa samaynin; mana allin samaymi ukuykiman 
yaykuspan unquchisunki. 

Chaynallataqmi, pukyu, qucha, urqupas hapisunki. Inkantu 
unquyñataqmi ñawpa runakunapa tullunmantam hapikun, 
hinallataq wayranta puriq unquykunapas. Chaymi mana 
Pacha Mama waspiykusunaykipaqmi maymanpas chayaspaqa 
allpachata mikuykuna, hinaspapas kukachata akuspa purina 
mana imapas hapisunaykipaq. 

Pacha Mamachikmi mikuchiwanchik, kawsachiwanchik. Paywan 
tutapas punchawpas hawkalla mikuchkanchik, purichkanchik, 
puñuchkanchik. Paypa hawanpim lliw runa tiyanchik. Pacha 
Mamanchikqa hawkallatam uywakuwanchik.

Tiqsi muyunchik2



Yaykuynin

Kaypim ayllukunamanta, runakunapa 
rurayninkunamanta, kawsakuyninkunamanta, 

umalliqninkunamantapas yachasunchik. 
Chaynallataq, llaqtapi sasachayninkunamantapas 

yuyaymanasunchik. 

31

Chanka suyupiqa achka uchuy llaqtakunam tarikun, 
llapankupi huk kamachikuqniyuqkama kaspapas, chay 
niraqllam kawsayninkuqa: Apu Rimaqpipas, Aya Kuchupipas, 
Wanka Willkapipas. Kay suyukunapa llapan llaqtankunapim, 
runankunaqa imaymana ruray yachaq kanku. Kanmi 
qawaw, hampiq, awaq, munti uywakuna hapiq, illaqpas kan 
(Gonzáles, 2004). 

Tayta Froylán Flores Enriquesmi 66 watayuq. Paymi 
Colcabamba llaqtapi, Wanka Willka suyupi, 5 punchaw 
octubre killapi, 1964 watapi paqarirqan. Tayta Floylanqa 
Colcabamba llaqatapi yachasqa taksa supuchallankama, 
chaymantaqa Huaranhuay llaqtaman ayllunwan ripukusqa.

33



Ñawpa pachakunataqa llapan llaqtakunapim varayuqkuna 
kaq. Chay varayuqkunam varata apaqku, hinaspa asutiwan 
wallqakusqa puriqku. Paykunam llaqtapa umalliqninkuna 
karqanku. Varayuqkunaqa 5-m karqanku. Paykunaqa 
karqanku: alcalde, alwacir, mayur kampu, minur kampu, 
wiskal. 

Varayuqkunapa llamkayninkuna

Varayuqkunam faenakunata rurachiqku. Ñankunatapas, 
yarqakunatapas llaqtapi runakunawan pichachiqku. 
Faenamanqa lliw yachakuq runam rinan. Mana faena 
ruraqqa multasqam. Varayuqkunam wasiykiman rispanku 
imaykitapas apakuq utaq qullqita qunayki yachakuq, chay 
qullqiqa fondomanmi yaykuq.

3434

Varayuqkunawanqa hawkalla kawsakuna karqan. Paykunam 
lliw ayllukunapa nanachikuynin karqanku, llapankupa 
tayta mamanhina. Varayuqkunam puchkaykunamanta, 
wasipi ruraykunamanta, uywakuna michinankumanta, 
tarpukuykunamanta, hukkunamantapas watukuqku.

Tayta Celestino De la Cruz Taypem 20 punchaw diciembre 
killapi, 1960 watapi, Carpapata llaqtapi, Wanka Willka 
suyupim paqarirqan. Tayta Celestinoqa, 1968 watamantam.

Wasipi kawsakuy
Hatun tayta, hatun mama: Paykunaqa imaymana 
yachayniyuqmi kanku, chaymi wasipi paykuna ima 
ruraykunatapas willkankunaman yachanchinku. Paykunam 
puchkanku, sursinku, wasipi ima ruraykunatapas 
kamachikunku. 

Tayta: Chakrapi llamkaqqa, wasipi ayllun 
mikunankupaq, imaymana mikuykunatam tarpun. 
Chaymantapas, warminta, churinkunatapas 
pachachinan kaq. Paykunataqa mikuymanta nitaq 
pachanmantapas manam usuchinanchu.

Mama: Wasipi ima ruraykunatapas ruran: pachata 
taqsan, yanukun, uywachankunaman qaran, 
chaymantapas millwata puchkan, pachakunata 
awan (kikinpaq, qusanpaq, wawankunapaqpas). 
Tarpuykunapipas chakrapi yanapakunkum: papata 
pallaspa, parquspa, muhuspa, quraspapas ima.

Wawa churikuna: Warmakunaqa tayta 
mamanpa kamachisqantam ruraq, imapipas 
yanapakuqku. Qarichakunaqa taytanwan chakrata 
riqku; warmichakunañataq, puchkaq, awaqpas. 
Chaymantapas warmakunaqa wakatapas, uwihatapas 
michiqmi rinanku kaq; quwipaq qiwata rutuq, 
kuchiman qaraq, llantata qipimuq ima riq kanku.

Hukllawakuqkunapaq allpa: Puntataqa warmi qari 
kasarakuptinmi tayta mama allpakunata kuskanman 
quq. Qarikunaman huk tuputa quqku, warmimanñataq 
kuskan tuputa. Tupuqa  hectareahina karqan. Chayqa 
mana tituluyuq, posesionariolla karqanku. Kunankamapas 
posesionariollam wakin llaqtakunapiqa, huk tituluyuqllam 
chakrakunaqa kachkan. 

Chakrakuna: Allpaqa ayllupam. Hukllaylla tituluyuqmi kapun. 
Puntataqa as runallam karqanku, paykunam muyuyninpi 
tarpukuqku. Huk watam huk hawapi tarpuna kaq, wata 
qatiqmanqa chayqa samananña kaq, chaynam huk lawpi huk 
lawpiña chakra samananpaq tarpuna karqan.

Mama Agripina Castro Zuñigaqa 08 punchaw noviembre 
killapi, 1959 watapi, Huaylacucho llaqtapi, Wanka 
Willka suyupi paqarisqa. Payqa uywakunata michispam 
kawsaykunata rantikuspa kawsakurqan. Kunanqa awakuqmi 
kapun.

Tarpukuykuna: Chrakrakunapiqa  imaymana mikuykunatam 
tarpukuqku. Ichaqa sarata, papatawanmi, mikunankupaq, 
rantikunankupaqpas achkanpi tarpukunku. Watantin 
mikuykuna mikunankupaqmi  mikuy kasqanmanhina 
imaymanata churanku. Papataqa truhipipas pukullupipas 
churankum. Truhiqa wasi ukupi pampapi iwkaliptuwan, 
muñawan mastaykusqam papaqa payayan, chayqa watantin 
mikunapaqmi. Pukulluñataqmi chakra patanpi uchkuspa 
ichuwan mastaykuspa chayman papata pusaq utaq isqun 
sakuta talliykuna, chaypim papaqa watantinpas hina kaqllam 
churarayan.

45

Saratapas imaymana niraqtam taqipipas, 
waychinkaspapas, qarapayuqtapas churanku. Taqipiqa 
iskusqa saratam churanku, chaypim sara churarayan 
watantin mikunankupaq. Waychinkankuqa hankana 
saratam, tipiykuspa qarapachanwan simpaykuspa 
wasipa warkanman warkunchik. Qarapañataqmi sutin 
nisqan hinapas, sarataqa hina qarapayuqta simpaspa 
markaman warkunchik; kay saraqa mutikunapaqmi.

¿Imawantaq tarpunchik?

Puntataqa kurpa waqtanankupaq chamanamantas 
allachuta rumaqku, manam rejillatapas 
hirrumantachu ruraqku, ichaqa chamanatam 
llaqllaqku, hinaspa puntachanta kañaqku, 
chayllawansi llamkakuqku. Kunanqa chaki takllawan, 
wiriwan, pikuwan, lampawanmi llamkakuniku.

Mama Victoria Paraguay Taypeqa 74 
watayuqmi. Payqa  Colcabamba llaqtapi, Wanka 
Willka suyupi, 10 punchaw octubre killapi paqarirqan.  Tayta 
Juancitoqa Victoriapa taytanmi, payqa lliw ayllunwan 
Huaranhuayman mama Victoria taksa warmallaraq 
kachkaptinraqmi ripurqan, chayraykum payqa Huaranhuay 
llaqtapi wiñarqan.

Uywakunaqa maypim llaqta tarikusqanmanhina kawsanku. 
Runakunaqa uywata, llamata, paquta, wanakuta, wikuñata, 
wakata, uwihata, qichwapiqa kawratapas uywakunku. Kay 
uywakunaqa rantikunankupaq, nakaspa mikunankupaq, 
charkispa truykinankupaqpas allinmi.

Yanapakuykuna
Ayni: Ayllukunaqa aynikuspankum llamkakuqku. Kunan 
punchaw ñuqapapi llamkarqunki, paqarin qampapi, mincha 
hukpapi, chaynam ayniqa karqan. Llamkaqkunamanqa 
mikuyta (kukata, traguta ima) quna kaq. Kunankunaqa 
ayninakuyqa chinkarqunñam, ima llamkaypas 
qullqillapaqñam.

Minka: Minkaqa ayllupa allpanpi hatun llamkaykunapaqmi 
karqan. Kay llamkaykunaqa hatuchachaq chakrakunapi 
mikuykuna tarpunapaqmi. Chay tarpusqankutam wakinta 
rantikuqku ayllupa qullqin kananpaq, wakintañataq mayqan 
ayllupas mikuyninta tukupakurquptin chayman qunankupaq 
churakuqku. 

Llaqta runakunapa sutin
Chimbino: Huaranhuay, Pichiu, Andaymarca, Suylluq, 
huk chimpa llaqtayuq runakunataqa “chimbino” sutiwan 
sutichasqam kanku, chimpa law kasqankurayku. Manam 
paykunaqa kusikunkuchu chay sutiwanqa, astawanmi 
piñakunku. Chimpa law warmichakunaqa yuraq uyacham, 
paru ñawichayuq kanku, pachachankupas akchiy 
akchiycham, yuraq pampa llikllachayuq. 

3 Kaynatam allichakunchik

Yaykuynin

Ayllukunaqa, qichwa rimaq runakunapaqa, 
manam mama taytallachu nitaq turi ñañallachu, 
aylluqa wasi masinkuna, allpapi tiyaq masinkuna, 

runa masinkunam. Paykunaqa imaymana 
kamachikuykunatam nanachikunku. 

Tayta Celestino De la Cruz Taypem  20 punchaw diciembre 
killapi, 1960 watapi, Carpapata llaqtapi, Waanka Willka 
suyupim paqarirqan.

Llaqtakunapiqa huk niraq kamachikuykunam kan. Kay 
kamachikuykunaqa runakunatam sumaq hawkalla 
kawsakunankupaq allinta yanapanku. Kay kamachikuykunaqa 
ñawpa watakunamantaraqmi hamun, llaqta runakunapa 
hina riqsisqañam kan. Chaynallataqmi, qichwa runakunaqa, 
warmipas qaripas llaqta ukupi imaymana ruraykunatam 
qatinku.

Qarikunaqa taksachanmantapunim allpa llamkayta, 
huk ruraykunatawan yachanku. Taksa maqtachaña 
kaspanqa phiskalitu [fiscalito] kayman yaykun, chaypim 
umalliqkunapa ima rurasqankutapas qawaspa yachan. 
Chaymanta, qarikunaqa hukllawakunanraqmi llaqtapi umalliq 
utaq raymipi alphiris [alférez] kanankupaqa yachakun. 
Qarikunaqa manam sapankuqa kay ima ruraykunatapas 
chaskinkumanchu.  

Warmikunañataqmi taksachanmantapuni wasipi 
ima ruraykunatapas yachananku. Chaymantam, 
hukllawakusqankumantapacha qusankupa ima 
rurayninkunapipas yanapanku. Warmikunapas llaqtapi 
ima ruraykunapas qatinankupaqqa iskaychakusqaraqmi 
yachakun.

Llumchuy pusaykuy: Llaqtapi huk kamachikuyqa 
kuskanchakuqkunapaqmi. Qarikunaqa huk llaqtamanqa 
masahinaqa manam rinkumanchu, astawanqa warmitam 
llaqtankuman pusaykunanku yachakun. Llaqta mana 
chinkananraykum chayta ruranku. Qarikuna ripuptinkuqa 
llaqtapi runa manaña miranchu, warmita pusamuptinkuqa 
llaqtapi ayllum miran. 

Rakinakuy: Kuskanchakusqankumantapunim ima 
sasachakuykunatapas qipanchananku. Mana allinta 
kawsaspanku tayta mamapaman ripunakuykurquptinkuqa 
padrinokunam warmi qariwan rimaspan wananankupaq 
asutinku. Sichus mana wanankuchu hinaptinqa, tayta kura 
misaykuptinmi qari huk punkunta lluqsin, warmiñataq 
hukninta, hinaspam rakinakunku.

Ayllupura tupay: hucham ayllupura tupayqa, chaytam 
qarqacha nispa riqsinchik. Sichus chay kanman hinaptinqa, 
warmalla kaptinkuqa mama taytatam qayachin warmi 
qarita rimanankupaq. Musu sipasña kaptinkuqa llaqta 
umalliqkunatañam minkakunku, paykunam asutiwan 
kuskata waqtanku. Mana chayta kasukuptinkuqa, llaqtata 
qayachispam chay quchallikusqankuta, kuskata llaqtamanta 
qarqunankupaq riqsichinku.

Mama Victoria Paraguay Taypem 74 
watayuq. Paymi  Colcabamba llaqtapi, 
Wanka Willka suyupi, 10 punchaw octubre killapi 
paqarirqan. Mama Victoriapa taytan, tayta Juancito  
lliw ayllunwan Huaranhuayman, mama Victoria taksa 
warmallaraq kachkaptin ripukurqan, chayraykum payqa 
Huaranhuay llaqtapi wiñarqan.

Huchallikuykuna pampachay

Huchachakuqkuna pampachanankupaqqa imaymana 
niraqtam ruranku. Wakinninkunam ayllu ukullapi, 
wakiqninkunaqa llaqta ukupiña paskarinku. 

Uyapurachiy: Ima charwitapas ruranakurqunku 
utaq huchachakurqunku hinaptinqa uyapurachinam 
yachakun. Chiqapchanaykipaq, mayqanpas llullakusqanta 
yachanaykirayku, iskayninkutam qayachispa 
uyapurachina.

Wanachiy: Imapas sasachakuykuna kaptinpas ayllu 
ukupi utaq llaqtapi umalliqkunawanmi imatapas 
allichanku. Ayllu ukupi kuraq kaqtam allinta 
rimapayananpaq  asutinanpaqpas minkakunku. Manam 
mayqanpas asutinmanchu, ichaqa kasadu vidapi allin, 
hawka kawsakuqmi allin makinwan wanananpaq asutin.

Mama Fortunata Campos Palominom 94 watayuq, paymi 
Colcabamba llaqtamanta, Wanka Willka suyumanta. 
Taksachanmanta sipas kanankama Rumisuntupi yacharqan. 
Payqa llikllatapas, chumpitapas awaqmi sipas kaspanqa, 
feriapi imachakunatapas rantikuq. Qusayakuspanñam 
Colcabambaman kutimurqan.

Feriakuna: Colcabambapiqa ñawpa 
watakunamantaraqmi hatun feriakunaqa Tukuqasapi, 
Chakapampapi, Rumisuntupi, Lechuguillaspi, Huancayo 
Ccasapipas apakuq. Kay feriakunamanmi runakunaqa 
huk law karu llaqtakunamantaraq sallqamanta, 
qichwamanta, yunkamantapas hamuqku. Chaymi  
imachankupas apakusqa tupanakuqku, hinaspa 
rantikuqku utaq truykikuqkupas. Huk suyumantapas 
hamuqkum. Wankakunam sumaq pachakunata 
rantipaq apamuqku.

Truyki: Puntataqa qichwatam llamapi charkita, chuñuta, 
warakata, mankata apaspa rina karqan. Chaymantam 
talihanpi sarata huñuspa apamuqku, chaytañataqmi 
watantin mikuq kaniku.

Ayllupi warmi qarim qullqi paqarichinankupaq imaymana 
ruraykunatam ruranku. Kay qullqiqa ayllu wasipi kaqkuna 
mikunankupaq, pachakunankupaq, wawa churikuna 
yachay wasiman rinankupaqmi. Kay ruraykunaqa achkam, 
kanmanmi: mikuykuna tarpukuy, uywakuna uywakuy, 
awaykuna qispichiy, mitumanta mankakuna, kallanakuna, 
puyñukuna ruraypas. 

Mama Agripina Castro Zuñiga 08 punchaw 
noviembre killapi, 1959 watapi, Huaylacucho 
llaqtapi, Wanka Willka Suyupi paqarisqa. Paymi uywakunata 
michispa, chaykunata rantikuspa kawsakurqan, kunanqa 
awakuqmi. 

Tarpukuykuna: Qichwa rimaq runakunaqa imaymana 
mikuykunata chakra maypi tarikusqanmanhinam tarpukunku. 
Sallqapi, qichwapi, yunkapipas mikuykuna wiñasqanmanhina 
tarpunku. Sallqapim papata, uqata, ullukuta, hukkunatapas; 
qichwapim purututa, sarata, triguta; yunkapiñataq imaymana 
wayukunata. Kay mikuykunaqa mikunankupaq, hinallataq 
rantikunankupaqpas. Llaqtaman, feriaman apaspam 
truykikunku utaq rantikunku, hinaspanku imachankutapas 
rantikunku.

Uywakuna uywakuy: Uywakunataqa llaqta maypim 
tarikusqanmanhina uywakunku. Aswanqa uwihata, kawrata, 
wakata, llamata, paqutam anchata uywakunku. Kay 
uywakunaqa sayayninpi utaq nakaspa rantikunankupaqmi. 
Chaymantapas aychata charkispapas rantikunkum utaq 
hawa llaqtakunaman truykiq apanku.

Challwa uyway: Allin yaku kaqninpiqa challwatam 
mirachinku, chaytam hina aychanpi utaq mikuy rurasqapipas 
rantikunku. Mayukunapi, quchakunapipas challwataqa 
mirachinkum.

Llinkimanta sañu ruraykuna: Wakin 
llaqtakunapim, puka allpa kasqanpi, ayllupi 
runakuna, warmikuna llinkimanta mankakunata, 
puyñukunata, qirukunata, hukkunatapas ruranku. 
Kay sañukunatam rantikunankupaq utaq 
mikuykunawan truykinankupaqpas llaqtaman 
apanku. 

Awaykuna: Lliw llaqtakunapim kan awaqkuna. 
Awaqkunaqa imaymana pachakunatam 
kallwawanpas utaq kaspichakunawanpas 
awanku. Kay awaykunaqa qata, pullu, chumpi, 
punchu, lliklla, waraka, makitu, watanas, luqu, 
hukkunapas kanmanmi. Awaykunataqa llaqtaman 
rantikunankupaq utaq truykinankupaqpas apanku.

4 Ñawpa kawsayninchik 



Yaykuynin

Kay llamkaypim chanka runakunapa 
paqarisqanmanta, kawsayninmanta, 

kamachinakuyninmanta yachasunchik. 
Chaynallataq, kunan pachapi imayna 

kawsakusqankumantapas riqsisunchikmi.

Chankakunapa paqarimusqanmanta willakuy

Chanka runakunapa paqariyninqa yaqa lliw runapa 
yuyayninpis kachkan. Willakunkum Chuqllu Quchamantas 
chankakunaqa paqarimuspa lluqsimusqaku. Kay quchaqa 
Castrovirreyna sullka suyupi Wanka Willka suyupim tarikun.  

Paqarimusqan 

Chanka ayllu paqarichiqqa Usqu Willkam, paymi Anqu 
Ayllupa taytan kasqa. Kay chankakunaqa Chuqllu 
Quchamantas lluqsimunkuman karqan. Kayqa Pillpi Chaka 
patma suyupi, Wanka Willka suyupim tarikun (Siancas y 
Rodas, 2017). 

Waranqa wata ñawpaqtaraqsi, Chuqllu Qucha patanpi, 
Wanka Willka suyupi huk ayllu paqarispan kawsarqan. 
Quchaqa nisyu chirinan pampapiñam kachkan. Kaypiqa 
manam ima kawsaypas wiñanñachu. Chaypi, sinchi sayaq 
kutipakuq ayllu unanchakusqa. Watapa puriyninmanhinam 
Chankawan sutichasqanku. (Siancas y Rodas, 2017).

Usqu Warakamanta willakuy 

Apukunas runata qispichiyta munaspa hatun urqukunapa 
sunqunta akllasqanku. Wanka Willkapa riti urqukunapa 
chawpinpis iskay quchakunata paqarichisqanku. Hukninpa 
sutinsi Urqu Qucha putka mitusapa yakuyuq kasqa, 
hukninpataq Chuqllu Qucha chuyay chuyay yakuyuq kasqa. 
Quchakunapa yakunmantas llumpay kallpasapa runakuna 
paqarimusqa. Paykunas llamkaysapa kasqankuwan, 
kuyay sunquyuq kasqankuwan chiritapas, wayratapas, 
chikchitapas mana manchakusqakuchu. Chaymantapunis 
Usqu Warakawan sutichasqaku, paykunas Chanka aylluta 
unanchasqaku (Siancas y Rodas, 2017).

Chanka ayllupa rakinakuspa llaqtachakusqanmanta 

Usqu Warakaqa chay runankunata sumaq kawsayman 
churarquspansi Kinwalla, hatun Sulla, Takmara, Pukra, 
Ikichanu, Muru Chuku, Uran Marka, Anqu Ayllu ayllukunapi 
rakisqa; hinaspas kamachiqninkunata akllaspas kayhinata 
nisqa: “Allin atiyniyuq, kallpasapa kayta munaspaykichikqa, 
kamachikuqniykichikwan kuskam aylluykichikta 
puririchinaykichik, hinallataqmi yawarniykichikpas huk 
ayllukunapa kamachiqninkunapa yawarninwan chapusqa 
kanan; chaynapim aylluykichik ancha takyasqa kallpayuq 
kanqa, mana pipa sarusqan allin kawsaytam hatallinkichik, 
chay saruchikuyqa llaki wañuypashina kawsaymi" (Siancas y 
Rodas, 2017, p. 09).

Unay watakuna qipatañas Usqu Waraka unanchaqnin 
Apunkunapa kamachikusqanta uyarispa chay maymantachá 
lluqsimurqan chayman kutipusqa, chaysi chay Urqu 
Qucha quchaman yaykuykukusqa, chaymantapachas 
kunankamapas qawamuchkan. Chaysi Chankakunaqa Usqu 
Warakataqa kikintahina rumipi sayarichisqaku (Siancas y 
Rodas, 2017, 09). 

Tayta Felipe Huaman Poma de Ayala, 1615 watapi willakuyta 
qillqarqan. Kaypim nin: Anqu Wayllu chanka runaqa Chuqllu 
Quchamantas 50 huñu runantin lluqsimusqa. Ichaqa, 
mana warmiyuq, mana machu payakunayuq, mana 
warmakunayuqsi qispimusqaku. Inka Manku Qapaqpa 
kamachikuynin pachapim Anqu Wayllu munayniyuq kayta 
munasqa. Chaymi, Tupa Waku paninta riqsichirqan.  

Chankakunawan Inkakunawan awqanakusqanmanta

Chankakunaqa Qusqu suyumansi qispirqamusqaku. Chaysi 
Wiraqucha Inka Qusqumanta ayqikurqan. Pakakuti Inka 
Yupanki sullka churin harkakunanpaq qiparqan. Payqa 
awqanakuypi Chankakuna llallinanta musyarqanpunim. 
Chankakuna inkakuwan awqanakuyta Qusqupa hawanpi 
qallaykurqanku. Chaypim achka allin yachayniyuq 
chankakunata wañuchirqanku. Hinaspanmi, inkakuna 
awqanakuyta llallirqanku. Chaymi Pachakuti Inka Yupanki 
Qusqu suyupa umalliqnin yaykurqan. 

Mama Cipriana (2024) nisqanmanhina, Chanka 
runakunaqa huk llaqtakunawan huñunakuspankum tiyanku. 
Chankakunaqa ñawpaqtaqa Pumapim iñirqanku. Chaymi, 
raymikunapipas pumapa qaranwan churakuspankum 
tusunku. Kunankamapas pukllaypi pachakunkum (De La 
Vega, 1996).

Hanan urin ayllupi rakisqa Chanka ayllukunaqa tiyasqaku. 
Hanan chankakunaqa Usqu Willkapa churinkuna kasqa. 
Urin chankakunañataq Usqu Willkata ñawpankupi 
churasqanku. Ichaqa, sapa ayllukunam huk umalliqniyuq 
kasqaku. 

Umalliqninkunamanta 

Chanka ayllu umalliqkuna achkan kanku. Ñawpaq 
pachakunamanta kunan pachakamaqa ancha 
achkapunim kanku. 

Hanan Chanka umalliqqa Usqu Willkam kasqa. 
Aymarapiqa usqu simiqa 'llumpay' ninansi. Qichwa 
simipiqa usquqa 'misim', willkañataq 'Apu' ninan. 

Anqu Willkaqa Urin Chanka unanchaqsi kasqa. Payqa Anqu 
Ayllupa taytansi kasqa. Payqa manas yanqa runachu kasqa. 
Hatun Chanka ayllupa umalliqninsi kasqa. 

Tumay Warakawan Astu Warakapiwan Qusquman riqkunata 
umallisqaku. Waman Warakañataq Wiraquchawan rimaq 
kasqa.

Chanka runakunapa ayllun 
Hatun Chanka aylluqa Wanka Willkakuna, Puqrakuna, Willka 
Wamankuna, Muru Chukukuna, Suraskuna Qichwa, Anta 
Wayllakuna kachkanku.  

Chanka ayllupa allpan

Chanka llaqtapa allpanqa Wanka Willkamanta Anta 
Wayllaskaman karqan. Chuqllu Quchapi (Wanka Willkapi) 
paqarimusqanmanta Pacha Chaka mayukaman (Apu 
Rimaq) tupukun. Chawpinpis Aya Kuchu suyu tarikun. 
Kay allpakunapis Chanka ayllukunaqa kawsakurqanku, 
kunankamapas hinallam chayna kachkan. 

Chaynallataq, chankakunapa allpankunaqa Pacha 
Chaka mayu patankamas chutarikuq, hinaspapas Aya 
Kuchu, Wanka Willka, Apu Rimaq ima suyukunapa 
yunkankunamanpas chayarqankutaq.

Tayta Teodoro Marcañawpa Lima, 78 watayuq willakun.
Wanka Willka llaqtaqa ‘Villa Rica de Oropesa’ sutiwanmi 
riqsisqa kasqa. Chaypim Saqsa Marka mina kasqa. Kay 
minapim hatun hatun allpapi chutarikuq llimpita tarisqaku. 
Kayna hawka wasinkupi tiyakuchkaptinkum qullqi uytu, 
qullqilla maskaq español runakuna chiri urqunkuman 
qispirqamusqaku. 

1564 watapiqa Wanka Willka llaqta muyuriq urqukunapas 
ritiwan yuraqllañas kasqa. Chiritapas, unquytapas mana 
manchakuspankus imaymana runakunaqa qullqirayku 
wampukaykamusqaku.

Wanka Willkapi azogue minamanta 

(1570-1700 watakunapi)



Chanka runakunaqa llampu sunqu, nanachikuq, hatariq, 
ancha kuyakuq, munayniyuqmi kanku. Kunanqa ancha 
supaychasqañam qapaq purichkanku (mama Victoria 
Huyhua). 

Makinchikpiña allpanchik, kunanqa ñuqanchikñam 
nanachikunanchik. 

Kamachikuykuna nanachikunapaq 

Perú suyunchikpi achka kamachikuykunam ayllunchikta, 
siminchikta, allpanchikta nanachikunapaq kan.

Siminchik nanachikunapaq 29735 yupayniyuq 
kamachikuymi nin: ayllu simikunataqa rimananchik, 
harkakunanchik, amachananchik, qatipananchik, 
mirachinanchik, riqsichinanchik, hinallataq qapaqyachina 
kanan. Kay kamachikuymi 2 punchaw julio killapi 2011 
watamantapacha paqarisqan kamachisqa.

Lliwmi kay kamachikuyta riqsina. Kunanqa ayllu simikunata 
rimaptinchikqa manañam pipas usuchiwachwanñachu. 
Maypipas wawa siminchikpiqa rimananchikpunim.  

Ayllunchik, allpanchik, riqsiyninchik, kawsayninchik 
nanachikunapaqqa kanmi convenio 169 yupayniyuq 
kamachikuy, kaypim llapan ayllukunapa nanachikunapaq 
rimarin.  Kaywanmi ima awqanakuymantapas utaq 
sarunchakuymantapas nanachikusunman. Kunanqa, 
munayniyuq atiyniyuq runañam kanchik.

Ñawpaq tapukuy (Consulta previa) 

Kayqa aylluwan Perú suyu kamachiqwan huñunakuspa 
rimarinakuymi. Kaywanmi mana awqanakuyman 
yaykunapaq huk rimayllaman haypanku. Chaytam 
iskaynin nanachikunanku. Lliw ayllukunam allpankumanta, 
kamachinakuyninmanta, runa kayninkumanta ñawpata 
tapusqa kanan, mana chayqa manam allinchu kanman. 

Riqsikuy 

Kay rurayqa yachaqkunapa willakuynintam 
imaynam rimamusqanta imaynam Pacha 

Mamapi yachaykunata qawarisqankutapas 
chaninchachkan.

Chaymi kuyakuywan llaqtankupa munayninpi 
llamkasqankuta riqsikullaniku.

La presente obra recoge el testimonio de los sabios 
y sabias, respetando sus formas de expresión oral 

y su visión respecto a los saberes consultados. 
A quienes se les agradece por su entrega y 

compromiso con su pueblo y su cultura.

Celestino 
De la Cruz Taype

Carmen 
Tambini Paraguay

Teodoro 
Marcañawpa

Agripina 
Castro Zuñiga

Froylán 
Flores Enriques

Fortunata 
Campos Palomino

Victoria 
Paraguay Taype

Riqsikuy 

CARTA DEMOCRÁTICA INTERAMERICANA 



El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

